
Nd. 738. Nefndarálit [65. mál]
um frv. til I. um breyt. á I. nr. 55 25. maí 1949, um meðferð ölvaðra manna og
drykkjusjúkra.

Frá minni hl. heilbrigðis- og félagsmálanefndar.

Nefndin hefur haft mál þetta til athugunar nú um alllangan tíma og hefur ekki
getað orðið sammála um afgreiðslu þess.

Ég legg til, að frv. verði samþ. óbreytt.
Sveitar- og bæjarfélög hafa mikil útgjöld vegna drykkjusjúkra manna, bæði

bein og óbein. svo að ekki virðist sanngjarnt, að þau beri einnig kostnað við stofnun
og starfrækslu drykkjumannahæla. Ríkissjóður hefur hins vegar árlega tugmilljóna-
tekjur af áfengissölu, svo að ekki væri til of mikils ætlazt, þótt eitthvað af þeim gróða
yrði látið renna til líknar þeim mönnum, sem hafa orðið áfengisbölinu að bráð.

Virðist mér og eðlilegt, að sama gildi um drykkjumannahreli og t. d. berkla-,
geðveikra- og fávitahæli, að það sé ríkið, sem reki þau á sinn kostnað. Í slík hæli
koma sjúklingar alls staðar að af landinu, og á ekki eitt sveitarfélag að bera kostnað
af þeim. A það má og benda, að Reykjavíkurbær hefur nú komið á fót lækninga-
stöð fyrir drykkjusjúklinga, sem kosta mun mikið fé, og er ekki líklegt, að bærinn
leggi í meiri kostnað að sinni vegna þessara manna. Vantar þá enn hæli fyrir þá,
sem verst eru komnir, og er þó tæplega ágreiningur um, að slíks sé þörf.

Alþingi, 3. febr. 1953.

Kristín Sigurðardóttir,
fundaskr.


